Одыбын 1834 воö олысьяс
Одыб сикт документъясын медводдзаысь казьтывсьö 1720 воын. Одыбын да Емель пöчинöкын сэки олісны Ларуковъяс да Подоровъяс. Колины вояс. 1834 вося тулысö Богородск вöлöстьö пырысь сиктъясын нуöдісны ревизия вöлöстьса писарь Петыр Михайлов да старшина Иван Öртем Габов. Тані вöлі кöкъямысöд перепись, март 18 лун кежлö.

Одыбын олысьяс пöвстысь медводдзаясыс Габовъяс – сизим семья. На пöвстын медыджыд которыс Калистрат Петырлöн. Ачыс абу нин ловъя, кувсьöма 68 арöсöн 1833 воын. Калистрат Петыр Габов гöтрасьлöма кыкысь. Первой гöтырсяньыс эмöсь пиян: Öлексей, Öреп, Иван, мöдсяньыс – Öстап. Ставныс гöтыра-котыраöсь, öтилаын олöны. Петыр Öле (49 ар) Параскева (47 ар) гöтырыскöд быдтöны пиянöс: Иовöс, Педесейöс, Опоньöс, Ярööс, нывъясöс: Дарьяöс, Матренаöс, Аннаöс. Педесей пиыс абу Одыбын: куим во сайын босьтöмаöсь рекрутö. Рекруталö жö и Калистрат Петыр Öреп. 1820 восянь ылі муясын сарскöй войскаясын служитö. Одыбын гöтырыс, Марпа, а Пекла нылыс.
Петыр Иван (32 ар) гöтрасьлöма кыкысь. Первой гöтырсянь лоины Егор, Пиля да Анна. Мöд гöтырыскöд, Дарьякöд (30 арöса) быдтöны Акулинаöс да Ксенияöс. Калистрат Петырлöн мöд гöтырсяньыс кызь квайт арöса Прокö. Найö Öгашкöд (24 арöса) быдтöны Иванöс, Иринаöс. Мöд гöтырсяньыс Öстап (22 ар). Найö Параскевакöд (20 ар) быдтöны Митрöпанöс. Тані жö олö Иов (29 ар) пиыслöн гöтырыс, Анфиса. Ставныс Калистрат Петыр Габовъяс чукöрын öти вевт улынöсь кызь öкмыс морт. Семья котырын кык Дарья, кык Анна, кык Параскева…
Габовъяс пöвстын медся ичöт семьяыс Егор Иванлöн. Ачыс кувсьöма 17 арöсöн 1828 воын. Овмöсас сöмын мамыс, 47 арöса Миш Татьö.

Габовъяс бöрся мунöны Подоровъяс – кöкъямыс котыр. Медся олöмас на пöвстын Митрей Мануил Подоров (61 арöса). Анна гöтырыслы 43 арöс. Гозъялöн куим пи: Арсень, Михей, Капитон, нёль ныв: Марина, Акулина, Певрунья, Матрена. Öти керкаын жö олö Мануиллöн вокыс Прокö (45 ар). Парась гöтырыскöд (38 ар) быдтöны Микитöс, Егорöс, Öрепöс, Аннаöс, Матренöс, Öгреöс, Дарьяöс. Ставныс дас öкмыс морт. Семья пытшкын кык Анна, кык Матрен.

А Ярö Öреп Подоровлöн овмöсас сöмын Ксения гöтырыс, 66 арöса. Ачыс кувсьöма 71 арöсöн 1819 воö. Василей пиыс 1818 восянь 16 во чöж нин рекруталö.

Ларуковъяс – нёль котыр. Медыджыд семьяыс Педöр Öлелöн. Ачыс 70 арöсöн 14 во сайын кувсьöма. Кöзяйствуйтö 38 арöса Прокö пиыс. Дарья гöтырыскöд (39 арöса) öтлаын олöны ныв-пияныс: Гриша, Педöр, Иван, Педесей, Степанида, Дарья. Тані жö олö Педöр Öле Ларуковлöн 36 арöса племянникыс, Якö Устим Ларуков, Васса гöтырыс (36 арöса). Налöн ныв-пиян: Педöр, Пиля, Иван, Анна, Парась, Педöсь. Тайö жö семьяас лыддьыссьö Педöр Öле нывлöн чуркаыс, Пöдей. Но сійö öні абу  Одыбын: нёльöд во рекруталö. Ставныс öти вевт улынöсь дас сизимöн, на лыдынöсь кык Иван, кык Педöр. Ларуковъяс пöвстын, медся олöмаыс Педöр Семö – 81 арöса. Пиыс, Семö Öне (52 арöса), гöтрасьлöма кыкысь. Öнія гöтырыс, Усьта. 19  арöсöн Семö Öнеысь томджык. Первой гöтырсяньыс быдмöны Иван пи, нывъяс Катя да Ольга. А Усьтакöд быдтöны Закарöс да Параскеваöс.
Жижевъяс пöвстын медся ыджыд семьяыс Кузьма Иванлöн. Ачыс 72 арöсöн нёль во сайын кувсьöма. Кöзяйствуйтö племянникыс, Габö Педöр Жижев (49 арöса), Кафотонина гöтырыслы 48 арöс. Гозъялöн медыджыд пиыс Исмаил (29 арöса). Дарья гöтырыскöд (27 арöса) быдтöны Матвейöс. Танöсь жö Габö Педöрлöн мукöд пияныс: Закар, Тима, Öртем, Иван, Митрöпан, Катерина нылыс. Вöлöма нöшта öти Митрöпан, но кувсьöма. Ставныс Жижевъяс дас öти морт. Жижевъяс Одыбын сöмын куим котыр. Мöдыс – Габö Öртем Жижевлöн (52 арöса). Пекла гöтырыскöд (48 арöса) быдтöны Трипанöс, Иванöс, Татьянаöс, Öгашöс, Мартаöс. Коймöд котырыс -  Кузьма Логин Жижев. Олö öтнас 58 арöса.
Михайловъяс  - вит котыр. Медыджыд семьяыс Öсип Тималöн. Ачыс 70 арöсöн 1829 воö кувсьöма. Кöзяйствуйтöны пияныс: Егор (52 арöса), Василей (37 арöса), Миня (35 арöса), Емель (28 арöса), налöн гöтыръясыс Марья (52 арöса), Марья (37 арöса), Педесся (30 арöса), Сандра (28 арöса). Егор да Марьялöн сизим ныла-пиа: Петыр, Тикöн, Öнисим, Дине, Öдöття, Матрена, Ксения. Вась да Марьялöн быдмöны Митрей, Епим, Öртем, Анна, Степанида, Катерина. Миня да Педессялöн – Епифан пи, нывъяс Певрунь, Сандра да Ирина. Емель да Сандра быдтöны Акулинаöс. Ставныс Öсип Тима Михайловъяслöн семьяын кызь квайтöнöсь. Семья пытшкын кык Марья, кык Сандра.

Михайловъяс пöвстын медыджыд арлыдаыс Öсип Максим – 69 арöса. Сыкöд öти овмöсынöсь олöны Егор, Öгаш гöтырыс, налöн пиян Сава да Василей, Лена ныв. Мöд пиыс Паком. Сылöн гöтырыс Öдöття (27 арöса). Налöн эмöсь Тит да Епим пиян. Коймöд пиыс – Öсип. Гöтырыс абу – кувсьöма. Писö, Öрепöс, 1829 воö рекрутö нуöмаöсь. Нёльöд пиыс Кирö (24 арöса), сылöн гöтырыс Марпа (23 арöса), нывныс Марья.
Со и список дась: Одыбысь сюри 27 овмöс (1990 вося январь кежлö сöмын Одыбын вöлі 379 овмöс, 1201 олысь). Дасьтöм списоксö Петыр Михайлов лыддьö Одыбса войтырлöн сход вылын куим пöв. Мед ставныс кывласны да сюрасны кö дзугöмъяс, гижтöмъяс – содтасны. Сход вылын лыддьöм бöрын ревизскöй сказкасö лэччöдісны Висерса управаö, а сэсянь нин Усть-Сысольскса переписнöй комиссияö, кодлöн фондысь и лои босьтöма тайö документсö (ЦГА-лöн 343 номера фонд).

1834 во кежлö Одыбкöд орччöнöсь сулалöны Емель да Роч сиктъяс. Тист, Мельнича öзын да Ягвыв абуöсь на.
Лыддьысьысь ёрт! Аддзин кö тайöс лыддьöм бöрын ассьыд рöдвужтö, гиж «Звезда» газетлöн редакцияö либö районса удж да быт кузя музейö.

А.Панюков

районнöй музейса директор
Перевод с коми статьи А. Панюкова «Одыбын 1834 воö олысьяс»
Жители Нившеры в 1834 году.

   Село Нившера впервые в документах упоминается в 1720 году.  В Нившере и в починке Ивановск  жили тогда Подоровы и Ларуковы. Прошли годы. По переписи 1834 года в селах Богородской волости  Габовых – 7 семей.  Петр Калистратович  Габов женился дважды. От первой жены три сына: Орефий, Алексей, Иван, от второй жены – сын Остап. Все уже семейные.
Алексей Петрович со своей женой Прасковьей вырастили  четверых сыновей и трех дочерей. Сын Феодосий  третий год служит в царской армии.  С 1820 года в царской армии также служит Орефий Петрович. Дома живут его жена Марфа и дочь Фекла.
Иван Петрович  (32 года)  тоже женился два раза. От первой жены трое детей. От второй жены – двое. Остап с женой Прасковьей  растят сына Митрофана. Всего под одной крышей живут 29 человек.
Подоровых – 8 семей. Самый старший из них – Мануил Дмитриевич, ему 61 год. У него три сына, четыре дочери.  В одном доме с ним живет семья брата Прокопия. У них семь детей. Всего  под одной крышей живут 19 человек.
В хозяйстве Орефия  Подорова только жена Ксения, 66 лет от роду. Хозяин  умер в 1819 году, сын в рекрутах уже 16 лет. 

Ларуковых – 4 семьи. Самая большая семья у Алексея Федоровича.  Сам умер в возрасте 70 лет 14 лет назад. Хозяйствует его сын  Прокопий  38 лет. Вместе с ним живут жена и шесть детей. Под этой же крышей проживают  племянник Алексея Федоровича со своей семьей: жена и шесть детей и дочь Алексея Федоровича с незаконнорожденным сыном Фотием. Но его сейчас нет в селе, он четвертый год на царской службе. Всего в этой семье числится 17 человек.
Старший по возрасту среди Ларуковых  81-летний Семен Федорович. Его сын Андрей (52 года) дважды женат. Вторая жена Устинья моложе его на 19 лет. Всего у него пять детей. 

Среди Жижевых самая многочисленная семья у Ивана Кузьмича.  Сам в возрасте 72 года умер, хозяйствует племянник Федор Гаврилович (49 лет). У него большая семья: жена и 7 детей.  С ними же проживает семья старшего сына. Всего в хозяйстве 11 человек.
Второе  хозяйство  Жижевых – семья  Артема Гавриловича. Ему 52 года, жене – 48 лет. У них пять детей. 

А Логин Кузьмич Жижев проживает один.

Михайловых – 5 семей. Самая  многочисленная из них – семья Тимофея Осиповича. Его самого уже нет в живых. Хозяйствуют сыновья  Егор, Василий, Миня, Емельян. У всех есть жены и дети. Всего их насчитывается 26 человек.
Самый старший из Михайловых – Максим Осипович. С ним совместно проживают сыновья  Егор, Пахом, Осип, Кирилл со своими семьями. 
Список готов, в Нившере всего 27 хозяйств. Его на сельском сходе зачитывают, чтобы все услышали и если что неправильно, могли подправить. 

Все эти данные я взял из фондов центрального государственного архива.

А. Панюков

директор районного музея

